
Dobrodošli na Odsjek za zootehniku Poljoprivredno-prehrambenog fakulteta Univerziteta u 
Sarajevu 
 
Zadovoljstvo nam je da ste izdvojili malo vremena za on-line posjetu i nadamo se da će 
vam nađene informacije biti od koristi. Odsjek za zootehniku na Poljoprivredno-
prehrambenom fakultetu organizuje dodiplomske i postdiplomske studijske programe, a 
uposlenici i studenti Odsjeka u okviru različitih instituta provode mnoga bazična i 
primjenjena istraživanja koja su od koristi mnogim segmentima našeg društva. 
Sam studij obuhvata više naučnih disciplina koje objašnjavaju funkcionisanje biološkog 
sistema domaćih i drugih vrsta životinja pri čemu se primjenjuju naučno bazirane metodike 
i tehnologije u uzgoju, ishrani, menadžmentu i dobrobiti životinja, a u cilju osiguranja 
dovoljnih količina kvalitetne hrane animalnog porijekla. U skorije vrijeme poklanja se 
značajna pažnja drugim aspektima doprinosa životinja društvu kao što su sport i ribolov, 
druženje i terapeutske svrhe i sl. Osnov ovoga je postojanje razvijenih magistralnih 
disciplina uključujući genetiku, hranu i ishranu, rast i reprodukciju te onih fundamentalnih 
(hemija, biohemija, zoologija, mikrobioloigija) koje omogućavaju razumjevanje odvijanja 
bioloških mehanizama na molekularnom i ćelijskom nivou. Izazov u proizvodnji animalnih 
proizvoda u cilju zadovoljenja rastućih potreba i želja stanovništva na smije zaobići 
ekonomsko i ekološko održive proizvodne standarde. 
Fleksibilnost naših programa pruža studentima osnovu da nauče, razumiju i primjene 
naučne i tehnološke principe u gotovo nelimitiranim opcijama profesionalne karijere i na 
mnogim različitim poljima. U sadašnjem tehnološko ovisnom svijetu, jedan od ciljeva 
studija je pripremiti studenta za uspješan odgovor na naučne i tehnološke novine koje 
rapidno dovode do socijalnih, ekonomskih i kulturalnih promjena. 
Iako je cilj pripremiti studenta za različite profesionalne pozicije u proizvodnji hrane 
animalog porijekla, Odsjek pruža mogućnost akademskog obrazovanja na postdiplomskim i 
doktorskim studijama. 
Mi pozdravljamo vaše interesovanje za naš Odsjek i nadamo se da ćete istražiti sve 
mogućnosti koje vam možemo ponuditi. Molimo vas da nas kontaktirate ukoliko trebate 
dodatne informacije. 
 
Mr. Emir Džomba 



Šef Odsjeka za zootehniku 
 
 
 
CILJEVI 
 
Odsjek za zootehniku pruža teoretsku i praktičnu nastavu iz oblasti uzgoja, ishrane i držanja 
farmskih i drugih vrsta životinja. Studijski program uključuje niz modula fundamentalnog 
(hemija, zoologija, genetika, itd.), magistralnog (anatomija, fiziologija, higijena, ishrana, 
držanje, uzgoj) i ekonomsko-organizacionog (tržište animalnih proizvoda, troškovi i 
kalkulacije, upravljanje farmama) karaktera, a pokriva sve vrste proizvodnih kao farmskih 
(goveda, ovce, koze, konji, svinje, perad, kunići, jeleni) tako i akvatičnih (ribe) životinja te 
kućnih ljubimaca i divljači.  
Teoretska nastava se kombinuje sa praktičnim radom u različitim specijaliziranim 
laboratorijama te na edukaciono-proizvodnim jedinicama ( u osnivanju) Fakulteta. 
Kroz interaktivne metode prenosa i usvajanja znanja studenti stiču generičke (konstruktivan 
i kritički pristup literaturi i informacijama, samostalno planiranje, realizacija i prezentacija 
aktivnosti, sposobnost timskog rada, korištenje informacionih tehnologija, donošenje etički 
utemeljenih odluka i sl.) i stručne sposobnosti koje im omogućavaju da samostalno 
primjene i transferišu tehnološka i druga saznanja iz oblasti proizvodnje hrane animalnog 
porijekla. 
 
                           
Moguća profesionalna pozicioniranja nakon završetka studija: 
 na framama, industrijskim pogonima i institucijama koje se baveϖ proizvodnjom i 
prometom proizvoda animalnog porijekla, 
 u tvornicama stočne hrane i pogonima za proizvodnju mikrododataka hrani zaϖ životinje, 
 u privrednim i vladinim istraživačkim institutima,ϖ 
 na upravno-administrativnim poslovima u državnim institucijama i pogonimaϖ veće 
složenosti, 
 na poslovima vezanim za distribuciju hrane za životinje,ϖ 
 na savjetodavnim i konsalting poslovima u menadžmentu, prodaji i tržištu uϖ industrijama 
vezanim za proizvodnju hrane, 
 na poslovima vezanim za ekološke aspekte poizvodnje hrane animalnogϖ porijekla, 
proizvodnje zdravstveno sigurne hrane i turizma, 
 na poslovima u nevladinim organizacijama određenih pofila.ϖ 
Pored ovoga studijski program je profilisan i kao akademski studij i za cilj ima 
obezbjeđivanje diplome prvog stepen univerzitetskog obrazovanja koji diplomantu 
omogućuje nastavak studija na postdiplomskim i doktorskim studijama na matičnom ili 
drugim srodnim fakultetima. 



 
 
 
 

STRUKTURA SUDIJA 
 
 u skladu sa principima Bolonjske deklaracije Odsjek za zootehnikuϖ organizuje modularni 
sistem studija koji pruža fleksibilnost u izboru naučnih disciplina za koje su studenti 
zainteresovani 
 nastava se oraganizuje u 15 nedeljnom semestru na kraju kojega seϖ organizuju završni 
ispiti 
 generalna struktura studija je slijedeća:ϖ 
 
I godina 
Semestar 1: bazni moduli iz oblasti prirodnih nauka koji čine esencijalni blok za naredne 
semestre/godine- 
Semestar 2: Inkorporiranje specijaliziranih modula neophodnih za razumjevanje 
funkcionisanja životinjaskog organizma te nekih usko stručnih modula. 
 
II godina 
Fleksibilnost ovog studija podrazumjeva izbor od ponuđene liste modula koji će u najvećoj 
mjeri udovoljiti interesovanjima studenata i budućim profesionalmim pozicioniranjima. 
 
III godina 
Pored stručnih modula težište je na praktičnom radu te na izradi završnog ispita 
(Baccalaureat teza). 
 
  
 


